17

ԱՄՓՈՓԱԹԵՐԹ
«ԵԱՏՄ ԱՏԳ ԱԱ 0103 92  ԾԱԾԿԱԳՐԻՆ ԴԱՍՎՈՂ՝ ԸՆՏԱՆԻ ՏԵՍԱԿՆԵՐԻ ԿԵՆԴԱՆԻ ԽՈԶԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՄԱՆ ԺԱՄԱՆԱԿԱՎՈՐ ՔԱՆԱԿԱԿԱՆ ՍԱՀՄԱՆԱՓԱԿՈՒՄ ԿԻՐԱՌԵԼՈՒ ԵՎ ՆԵՐՄՈՒԾՄԱՆ ԸՆԹԱՑԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	ՀՀ ֆինանսների նախարարություն
	
23-07-2024թ.
N 01/2-1/15537-2024

	«ԵԱՏՄ ԱՏԳ ԱԱ 0103 92 190 0 ծածկագրի տակ դասակարգվող` ընտանի տեսակների կենդանի խոզերի Հայաստանի Հանրապետության տարածք ներմուծման ժամանակավոր քանակական սահմանափակում կիրառելու և ներմուծման ընթացակարգը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է

	ՀՀ պետական եկամուտների կոմիտե

	19-07-2024թ.
N 01/3-2/45138-2024

	«ԵԱՏՄ ԱՏԳ ԱԱ 0103 92 190 0 ծածկագրի տակ դասակարգվող` ընտանի տեսակների կենդանի խոզերի Հայաստանի Հանրապետության տարածք ներմուծման ժամանակավոր քանակական սահմանափակում կիրառելու և ներմուծման ընթացակարգը հաստատելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.
1. Նախագծի վերնագրում և ամբողջ տեքստում «ծածկագրի տակ դասակարգվող» բառերն առաջարկում ենք փոխարինել «ծածկագրին դասվող» բառերով:
2. Առաջարկում ենք Նախագծի համարակալումը խմբագրել ըստ հաջորդականության:
3. Նախագծով հաստատվող հավելվածի (այսուհետ` Հավելված) 1-ին կետից առաջարկում ենք հանել «2024 թվականի ընթացքում» բառերը` հաշվի առնելով այն, որ եթե Նախագծով ընդունվող սահմանափակումը գործելու է 6 ամիս ժամկետով, ապա այդ ժամկետն ընդգրկելու է նաև 2025 թվականի որոշակի ժամանակահատված:
4. Նախագծի նախաբանում նշված` «Եվրասիական տնտեսական միության մասին» 29.05.2014թ. պայմանագրի 29-րդ և 47-րդ հոդվածներին հղումներից և 2-րդ կետով նշված մաքսային ընթացակարգերի կիրառմամբ ապրանքների ներմուծման նկատմամբ քանակական սահմանափակումների կիրառման կարգավորումներից ենթադրվում է, որ նախագծով սահմանվող դրույթները չեն տարածվում ֆիզիկական անձանց կողմից ներմուծվող անձնական օգտագործման ապրանքների վրա, ուստի առաջարկում ենք նախագծից հանել մաքսային մուտքի օրդերին վերաբերող դրույթները, իսկ Հավելվածի 2-րդ կետում «ներկայացնում» բառից հետո լրացնել «ապրանքների» բառը: Միաժամանակ, Հավելվածի 3-րդ կետը (փաստացի 4-րդ կետը) խմբագրել հետևյալ բովանդակությամբ` 
«4. Սույն ընթացակարգի 2-րդ կետով նախատեսված հայտարարագրի` մաքսային մարմինների կողմից հայտարարագրման ավտոմատ համակարգում գրանցումը դիտվում է որպես լիազոր մարմնի կողմից տրամադրված թույլտվություն` սույն որոշման կիրառման մասով:»: 
5. Հավելվածի 4-րդ կետում (փաստացի 5-րդ կետում) առաջարկում ենք «(փոփոխությունների, լրացումների)» բառերից հետո լրացնել «ապրանքների հայտարարագրում փոփոխություններ (լրացումներ) կատարելու անհրաժեշտության բացակայության մասին ծանուցման» բառերը: 
6. Հավելվածի 5-րդ կետում (փաստացի 6-րդ կետում) «մաքսային հայտարարագրի կամ մաքսային մուտքի օրդերի գրանցումը կամ բացթողումը» բառերն առաջարկում ենք փոխարինել «ապրանքների մաքսային հայտարարագրի գրանցումը կամ սույն ընթացակարգի 3-րդ և 5-րդ կետերում նշված գործողությունների իրականացումը» բառերով:
7. Հավելվածի 5-րդ կետում (փաստացի 6-րդ կետում) «Ապրանքների բացթողումը թույլատրվում է մաքսային մարմինների կողմից» բառերն առաջարկում ենք փոխարինել «Սույն որոշման կիրառման իմաստով մաքսային մարմինների կողմից թույլտվության տրամադրումն իրականացվում է» բառերով, իսկ «գրանցման» բառից հետո առաջարկում ենք լրացնել «կամ սույն ընթացակարգի 3-րդ և 5-րդ կետերում նշված գործողությունների իրականացման» բառերը: Նույն կետում «Միաժամանակ գրանցված մաքսային հայտարարագրերի առկայության պարագայում սակագնային արտոնության կիրառման հնարավորությունը տրամադրվում է առավել վաղ Հայաստանի Հանրապետության տարածք ներմուծված ապրանքներին:» նախադասությունն առաջարկում ենք փոխարինել «Սույն ընթացակարգի 2-րդ և 5-րդ կետերով նշված փաստաթղթերի միաժամանակյա գրանցման և 3-րդ կետում նշված գործողությունների միաժամանակյա իրականացման պարագայում սահմանափակման շրջանակներում թույլատրվում է առավել վաղ գրանցված համապատասխան փաստաթղթերով կամ առավել վաղ կատարված գործողություններով ապրանքների ներմուծումը:» նախադասությամբ:
Ինչ վերաբերում է Եվրասիական տնտեսական միության անդամ պետություններից ապրանքների ներմուծմանը, ապա հայտնում ենք հետևյալը.
1.  Հավելվածի 3-րդ կետն առաջարկում ենք խմբագրել հետևյալ բովանդակությամբ.
«3. Եվրասիական տնտեսական միության անդամ չհանդիսացող պետությունների տարածքով Եվրասիական տնտեսական միության անդամ պետություններից «Մաքսային տարանցում» մաքսային ընթացակարգի կիրառմամբ Հայաստանի Հանրապետություն ապրանքների ներմուծման դեպքում նշված ընթացակարգի գործողությունը ավարտելու նպատակով մաքսային մարմնի տեղեկատվական համակարգի միջոցով «Մաքսային տարանցում» ընթացակարգի գործողության ավարտի ձևակերպումը դիտվում է որպես լիազոր մարմնի կողմից տրամադրված թույլտվություն` սույն որոշման կիրառման մասով:»:
2. Նախագծի 1-ին կետում նշված է ԵՏՄ ԱՏԳ ԱԱ տասանիշ ծածկագիր, սակայն Եվրասիական տնտեսական միության մաքսային օրենսգրքի 107-րդ հոդվածի 1-ին կետի 5-րդ ենթակետի համաձայն` տարանցման հայտարարագրում նշման ենթակա տեղեկություններից է ապրանքների ծածկագիրը` արտաքին տնտեսական գործունեության ապրանքային անվանացանկին համապատասխան՝ առնվազն առաջին 6 նիշերի մակարդակով, ինչով պայմանավորված` հայտնում ենք, որ մաքսային մարմինների կողմից ԱՏԳ ԱԱ տասը նիշի մակարդակով հսկողության իրականացումը գործնականում երբեմն կարող է անիրագործելի լինել` հաշվի առնելով այն հանգամանքը, որ հայտարարագրում ԱՏԳ ԱԱ ծածկագիրը կարող է նշվել 6 նիշից ոչ ավելի մակարդակով, իսկ դասակարգման համար մաքսային մարմիններին ներկայացված տեղեկությունները կարող են բավարար չլինել: 






3. Հայտնում ենք նաև, որ Նախագծով կարգավորված չէ Եվրասիական տնտեսական միության անդամ պետություններից օդային ճանապարհով ապրանքների ներմուծման նկատմամբ սահմանափակման կիրառման հարցը, քանի որ նշված եղանակով Միության ապրանքների ներմուծման դեպքում «Եվրասիական տնտեսական միության մասին» 29.05.2014թ. պայմանագրի 25-րդ հոդվածի 1-ին կետի 5-րդ ենթակետի համաձայն անդամ պետությունների Մաքսային միության շրջանակներում իրականացվում է ապրանքների ազատ տեղափոխում անդամ պետությունների տարածքներով՝ առանց մաքսային հայտարարագրման ու պետական հսկողության (տրանսպորտային, սանիտարական, անասնաբուժասանիտարական, կարանտինային բուսասանիտարական) կիրառման՝ բացառությամբ նույն պայմանագրով նախատեսված դեպքերի, ուստի մաքսային մարմինը մաքսային հսկողության գործառնություններ չի իրականացնում: Հաշվի առնելով նշվածը` առաջարկում ենք քննարկել նշված որոշմամբ սահմանված դրույթները օդային ճանապարհով ԵՏՄ անդամ պետություններից ներմուծվող ապրանքների նկատմամբ կիրառելու և այդ ապրանքների նկատմամբ հաշվառում իրականացնելու նպատակով լիազոր մարմին սահմանելու նպատակահարմարությունը: 
	




Ընդունվել է։

Ընդունվել է։
Ընդունվել է։




Ընդունվել է։












Ընդունվել է։



Ընդունվել է։
Կետը խմբագրվել է;


Ընդունվել է։
Կետը խմբագրվել է։















Ընդունվել է։






Ընդունվել է։
Նախագծում նշված ԵԱՏՄ ԱՏԳ ԱԱ 0103 92 190 0  ծածկագիրը փոխարինվել է    ԵԱՏՄ ԱՏԳ ԱԱ 0103 92 ծածկագրով, որի տակ դասվում են 50 կգ կամ ավելի զանգվածով՝ ընտանի տեսակների կենդանի խոզեր, բացառություն անելով առնվազն մեկ ծին ունեցող խոզամայրերի՝ 160 կգ-ից ոչ պակաս զանգվածով (ԵԱՏՄ ԱՏԳ ԱԱ 0103 92 110 0 ծածկագիր)։


Ընդունվել է ի գիտություն։







	ՀՀ մրցակցության պաշտպանության հանձնաժողով

	19-07-2024թ. 
N ԳԳ/840-2024

	 «ԵԱՏՄ ԱՏԳ ԱԱ 0103 92 190 0 ծածկագրի տակ դասակարգվող՝ ընտանի տեսակների կենդանի խոզերի Հայաստանի Հանրապետության տարածք ներմուծման ժամանակավոր քանակական սահմանափակում կիրառելու և ներմուծման ընթացակարգը հաստատելու մասին» Կառավարության որոշման նախագծի (այսուհետ նաև՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ժամանակավոր (6 ամիս ժամկետով) քանակական սահմանափակում սահմանել Հայաստանի Հանրապետության տարածք ԵԱՏՄ ԱՏԳ ԱԱ 0103 92 190 0 ծածկագրի տակ դասակարգվող ընտանի տեսակների կենդանի խոզերի (այսուհետ՝ Ապրանք) ներմուծման հանդեպ, ոչ ավել քան 25,0 հազար հատ քանակով։
Համաձայն Նախագծի հիմնավորման` «Կենդանի խոզերի ներմուծման և շրջանառության գործընթացում վերահսկողության ուժեղացման և խոզի մսի տեղական արտադրողների տնտեսական շահերի պաշտպանության տեսանկյունից անհրաժեշտություն է առաջանում ժամանակավոր սահմանափակում կիրառել կենդանի խոզերի ներմուծման և շրջանառության հանդեպ։ Ելնելով նշվածից՝ առաջարկվում է ժամանակավոր քանակական սահմանափակում կիրառել կենդանի խոզերի ներմուծման հանդեպ»։
Նախագծի հիմնավորմամբ նշված է նաև, որ «Հայաստանի Հանրապետությունում ազգաբնակչության կողմից խոզի մսի միջին օրական սպառումը կազմում է 82 տոննա, որից 40-42 տոննա թարմ և պաղեցված խոզի միսն ամբողջությամբ ապահովվում է տեղական արտադրության հաշվին։ Հայաստանի Հանրապետությունում խոզի արտադրությամբ զբաղվում են շուրջ 80 խոշոր և միջին մասնագիտացված տնտեսավարող սուբյեկտներ, որոնցում առկա է հանրապետությունում բուծվող խոզերի ավելի քան 70%-ը։ Վերլուծությունները ցույց են տալիս, որ հայրենական սպառողները նախընտրում են քիչ ճարպային շերտով խոզի միս, որն առավելապես ստացվում է 50 կգ կամ ավելի կենդանի զանգված ունեցող խոզերի սպանդից, երբ մսեղիքի զանգվածը կազմում է մինչև 50-60 կգ, իսկ առավել ճարպոտ միսը (երբ մսեղիքի զանգվածը կազմում է 60 կգ-ից ավելի) հիմնականում օգտագործվում է վերամշակման նպատակով (երշիկեղեն, խոզապուխտ և այլն)։ Հանրապետության սպառողների նախընտրած քիչ ճարպաշերտով մսի պահանջարկի գրեթե 50%-ը ապահովում են մեր տնտեսավարողները, իսկ մյուս կեսը լրացվում է ներկրման հաշվին, որը տարեկան կազմում է 50 կգ կամ ավելի կենդանի զանգված ունեցող 45-50 հազար գլուխ խոզ։ Ներկրումները հիմնականում իրականացվում են Բելառուսի Հանրապետությունից և Ռուսաստանի Դաշնությունից։ Նախորդ տարի հանրապետություն է ներկրվել 49 հազար գլուխ այդպիսի զանգվածով խոզեր, մինչդեռ ընթացիկ տարում կտրուկ ավելացել են ներկրման ծավալները և ներկրման նման  ծավալների պարագայում 2024  թվականին կարող է կրկնապատկվել կենդանի խոզերի ներկրման նախորդ տարվա ցուցանիշը, ինչը իրացման խնդիրներ կարող է առաջացնել խոզի մսի տեղական արտադրողների համար։ 50 կգ կամ ավելի կենդանի զանգված ունեցող 20-25 հազար գլուխ կենդանի խոզերի ներկման ժամանակավոր արգելքի կիրառման պարագայում քիչ ճարպաշերտով խոզի մսի պակասուրդ չի առաջանա, իսկ մսի իրացման գինը կպահպանվի նախորդ տարվա գների տիրույթում։»։

Նախագծի խնդրո առարկա հանդիսացող ապրանքի ներմուծման ծավալների կտրուկ աճի և տեղական արտադրողների վրա դրա ազդեցության գնահատման առնչությամբ Հանձնաժողովը դիտարկել է ներմուծման ծավալները ըստ ԵԱՏՄ ԱՏԳ ԱԱ 0103 ծածկագրի տակ դասակարգվող բացվածքի՝ 2022-2024 թվականների ընթացքում:

0103 Կենդանի խոզեր.
0103 10 000 0 – զտարյուն տոհմային կենդանիներ,
			- այլ՝
0103 91 – – 50 կգ-ից պակաս զանգվածով
0103 91 100 0 – – – ընտանի տեսակ 
0103 91 900 0 – – – այլ 
0103 92 – – 50 կգ և ավելի կշռող զանգվածով
– ընտանի տեսակներ
0103 92 110 0 – – – – խոզամայրեր 160 կգ–ից ոչ պակաս զանգվածով՝ առնվազն մեկ ծին ունեցող
0103 92 190 0 – – – – այլ 
0103 92 900 0 – – – այլ 
Նախագծի հիմնավորմամբ ներկայացված փաստարկների հետ կապված անհրաժեշտ ենք համարում հստակեցնել, որ ՊԵԿ տվյալների համաձայն ԱՏԳ ԱԱ 0103921900 ծածկագրին դասվող Ապրանքի ներմուծման ծավալները չեն համապատասխանում հիմնավորմամբ ներկայացված ծավալներին:
Այսպես, 2022-2024 թվականների ներմուծումները՝ ըստ ԱՏԳ ԱԱ ծածկագրի բացվածքի ներկայացված են աղյուսակում (չափման միավոր՝ հատ):

	ԱՏԳ ԱԱ ծածկագրի բացվածք 2022 թվական

	
	0103 91 100 0
	0103 92 190 0
	0103 92  900 0
	0103 10 000 0
	Ընդամենը

	Ընդա մենը 3-րդ երկր․
	1,962
	1,150
	140
	-
	3,252

	
	0103 91 100 0
	0103 92 190 0
	0103 92 900 0
	0103 10 000 0
	Ընդամենը

	Ընդա մենը ԵԱՍՄ
	694
	180
	126,778
	1,175
	128,827

	Ընդամենը ներմուծում
	2,656
	1,330
	126,918
	1,175
	132,079




	ԱՏԳ ԱԱ ծածկագրի բացվածք 2023 թվական

	
	0103 92 100 0
	0103 92 190 0
	0103 92 900 0
	0103 10 000 0
	Ընդամենը

	Ընդա մենը 3-րդ երկր․
	
	210
	
	
	210

	
	
	
	
	
	

	
	0103 92 110 00
	0103 92 190 00
	0103 92 900 0
	0103 10 000 0
	Ընդամենը

	Ընդա մենը ԵԱՍՄ
	1,935
	8,097
	104,400
	357
	114,789

	Ընդամենը ներմուծում
	1,935
	8,307
	104,400
	357
	114,999




	ԱՏԳ ԱԱ ծածկագրի բացվածք 2024 հունվար-մայիս

	
	0103 91 100 0
	0103 92 190 0
	0103 92 900 0
	0103 10 000 0
	Ընդամենը

	Ընդա մենը 3-րդ երկր․
	-
	-
	-
	
	-

	
	
	
	
	
	

	
	0103 92 110 0
	0103 92 190 0
	0103 92 900 0
	
	Ընդամենը

	Ընդա մենը ԵԱՍՄ
	337
	480
	19,523
	
	20,340

	Ընդամենը ներմուծում
	337
	480
	19,523
	
	20,340



Վերոնշյալ տվյալների համադրման արդյունքում անհրաժեշտ է արձանագրել, որ 2023 թվականին 2022 թվականի համեմատ ԱՏԳ ԱԱ 0103921900 ծածկագրին դասվող 50 կգ և ավելի կշռող զանգվածով ընտանի տեսակների խոզերի ներմուծման գլխաքանակը աճել է 1330-ից դառնալով 8307 հատ: 
 Միաժամանակ, մյուս ենթատեսակների մասով ներմուծման ծավալները կտրուկ նվազել են՝ հատկապես ԱՏԳ ԱԱ 0103 10 000 0 (զտարյուն տոհմային կենդանիներ) և  0103 91 100 0 (50 կգ‑ից պակաս զանգվածով ընտանի տեսակ) ծածկագրերին դասվող կենդանի խոզերի մասով:
Կարևոր է նաև նկատել, որ ընդհանուր կենդանի խոզերի ներմուծման բալանսը 2023 թվականին 2022 թվականի համեմատ էական չի փոփոխվել՝ ընդհակառակը նվազել է 17080 հատ գլխաքանակի չափով:
Ինչ վերաբերում է ընթացիկ 2024 թվականի հունվար-մայիս ժամանակահատվածի ներմուծումներին, ապա ներմուծման ծավալների նվազման տենդենց ևս նկատելի է:
Անհրաժեշտ ենք համարում նշել նաև, որ 3-րդ երկրներից ներմուծումը իրականացվել է բացառապես Վրաստանից:    
Կարևոր է նկատել, որ 50 կգ և ավելի կշռող զանգվածով ընտանի տեսակների խոզերի ներմուծման առավելագույն քանակը (8307 հատ) չի գերազանցում Նախագծով նախատեսված սահմանափակումը՝ ոչ ավել քան 25,0 հազար հատ թույլատրելի քանակը։ Ուստի գտնում ենք, որ Նախագծով առաջարկվող սահմանափակման կիրառման ու վերջինիս ընդունման անհրաժեշտությունը լրացուցիչ հիմնավորման կարիք ունի:
	








































Ընդունվել է մասամբ։
Ըստ Պետական եկամուտների կոմիտեի կողմից տրամադրված տվյալների 2023 թվականին Հայաստան է ներմուծվել  41890 հատ ԵԱՏՄ ԱՏԳ ԱԱ 0103 ծածկագրին դասվող կենդանի խոզ։
2024 թվականի հունվար-հունիս ամիսներին  Հայաստան է ներմուծվել 20104 հատ կենդանի խոզ, աճը կազմել է 53,3%։ 
2023 թվականի նույն ժամանակահատվածում  ներմուծվել է ընդամենը 13115 հատ կենդանի խոզեր՝ այդ թվում 116 հատ տոհմային։
Հարկ է նշել, որ 50 կգ կամ ավելի զանգվածով ընտանի տեսակների կենդանի խոզերի ներմուծումը իրականացվում է երկու՝
 ԵԱՏՄ ԱՏԳ ԱԱ 0103 92 190 0 7 0103 92 900 0    ծածկագրերի տակ։ Միաժամանակ 2023 թվականին ներմուծվել է 357 հատ տոհմային խոզեր (ԵԱՏՄ ԱՏԳ ԱԱ 0103 10 000 0 ծածկագիր):  
Ելնելով վերոգրյալից և հաշվի առնելով, որ հասարակությանը սպառման համար ՀՀ տարածք ներմուծվում են 50 կգ կամ ավելի զանգվածով ընտանի տեսակների կենդանի խոզեր  ԵԱՏՄ ԱՏԳ ԱԱ  երկու ծածկագրերի տակ՝ 0103 92 190 0 (- - - - այլ) և 0103 92 900 0 (- - - այլ), ուստի՝ մաքսային վարչարարության պարզեցման նպատակով, Նախագծում կատարվել է փոփոխություն՝ կիրառելով քանական սահմանափակում
ԵԱՏՄ ԱՏԳ ԱԱ 0103 92    ծածկագրին դասվող,    50 կգ կամ ավելի զանգվածով ընտանի տեսակների կենդանի խոզերի նկատմամբ, բացառությամբ առնվազն մեկ ծին ունեցող խոզամայրերի՝ 160 կգ-ից ոչ պակաս զանգվածով (ԵԱՏՄ ԱՏԳ ԱԱ 0103 92 110 0 ծածկագիր)։

Ի պատասխան Ձեր՝ 2024 թվականի օգոստոսի 14-ի թիվ 01/15845-2024 գրության՝ կից ներկայացվում է «ԵԱՏՄ ԱՏԳ ԱԱ 0103 92 ծածկագրին դասվող՝ ընտանի տեսակների կենդանի խոզերի Հայաստանի Հանրապետության տարածք ներմուծման ժամանակավոր սահմանափակում կիրառելու և ներմուծման ընթացակարգը հաստատելու մասին» Հայաստանի Հանրապետության կառավարության որոշման նախագծի վերաբերյալ  Հայաստանի Հանրապետության արդարադատության նախարարության պետական փորձագիտական եզրակացությունը: 

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ԵԱՏՄ ԱՏԳ ԱԱ 0103 92 ԾԱԾԿԱԳՐԻՆ ԴԱՍՎՈՂ՝ ԸՆՏԱՆԻ ՏԵՍԱԿՆԵՐԻ ԿԵՆԴԱՆԻ ԽՈԶԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՄԱՆ ԺԱՄԱՆԱԿԱՎՈՐ ՔԱՆԱԿԱԿԱՆ ՍԱՀՄԱՆԱՓԱԿՈՒՄ ԿԻՐԱՌԵԼՈՒ ԵՎ ՆԵՐՄՈՒԾՄԱՆ ԸՆԹԱՑԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	«ԵԱՏՄ ԱՏԳ ԱԱ 0103 92 ծածկագրին դասվող՝ ընտանի տեսակների կենդանի խոզերի Հայաստանի Հանրապետության տարածք ներմուծման ժամանակավոր սահմանափակում կիրառելու և ներմուծման ընթացակարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	Նախագծի 1-ին կետով նախատեսվում է սահմանել ժամանակավոր քանակական սահմանափակում ԵԱՏՄ ԱՏԳ ԱԱ 0103 92 ծածկագրին դասվող 50 կգ կամ ավելի զանգվածով՝ ընտանի տեսակների կենդանի խոզերի՝ Հայաստանի Հանրապետության տարածք ներմուծման նկատմամբ, ոչ ավել քան 25 հազար հատ քանակով՝ 6 ամիս ժամկետով:
	Նախագծով հաստատված հավելածի 6-րդ կետով սահմանվում է, որ սույն ընթացակարգի համապատասխան լրացված ապրանքների մաքսային հայտարարագրի գրանցումը կամ սույն ընթացակարգի 3-րդ և 5-րդ կետերում նշված գործողությունների իրականացումը մերժվում է, եթե որոշմամբ նախատեսված նշված ապրանքի քանակը սպառվել է նշված փաստաթղթերի գրանցման կամ բացթողման պահի դրությամբ:
	Նախ հարկ է նշել, որ նախատեսված կարգավորումից պարզ չէ, թե տնտեսվարողները մինչև ապրանքի ներմուծումը և հայտարարագրի լրացումը ինչպես են տեղեկանալու համապատասխան քանակների վերաբերյալ: Նշված կարգավորումը չի բխում որոշակիության սկզբունքի տեսանկյունից, ուստի անհրաժեշտ է նախատեսել այնպիսի կարգավորումներ, որոնք կանխատեսելի կլինեն շահագրգիռ բոլոր սուբյեկտների համար:
	Անդրադառնալով իրավական որոշակիության սահմանադրական սկզբունքին իրավական ակտերի համապատասխանության հարցին՝ Հայաստանի Հանրապետության Սահմանադրական դատարանը արձանագրել է, որ իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ: (ՍԴՈ-1213)
	Բացի այդ, վերոնշյալի կապակցությամբ հարց է առաջանում, թե արդյոք որևէ քանակական սահմանափակում չի նախատեսվում միևնույն սուբյեկտի կողմից կենդանի խոզեր ներկրելու պարագայում: Հակառակ պարագայում հնարավոր է միևնույն սուբյեկտի կողմից իրականացվի 25 հազար հատ կենդանի խոզերի ներկրում, ինչի արդյունքում մյուս ներկրողները զրկվեն ներմուծելու հնարավորությունից՝ որոշմամբ նախատեսված ապրանքի նշված քանակը սպառված լինելու պատճառով:
	Ելնելով վերոգրյալից հայտնում ենք, որ համապատասխան ապրանքի ներմուծման ընթացակարգերի հետ կապված հարաբերությունները լիարժեք կարգավորված չեն:
	Բացի այդ, նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են տվյալ բնագավառում իրականացվող քաղաքականության, կարգավորման նպատակի, բնույթի և ակնկալվող արդյունքի համապատասխան խորը և համապարփակ վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
	Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում»:	
	Ուստի անհրաժեշտ է իրականացնել համապարփակ ուսումնասիրություն և պարզել թե արդյոք արգելքի նախատեսման պարագայում մսի պակասորդ չի առաջանա, և արդյոք տեղական արտադրողները կարող են ապահովել ներկրվող կենդանի խոզերի քանակը: Վերոնշյալով պայմանավորված հարց է առաջանում, թե արդյոք նախատեսված սահմանափակումը չի հանգեցնի գնաճի, և միայն վերոնշյալ հարցերը քննարկելուց և վերլուծելուց հետո ձեռնամուխ լինել Նախագծով նախատեսված սահմանափակումների ներդրմանը:

	Միևնույն ժամանակ, Նախագծի նախաբանում «25-րդ պարբերությունը» բառերն անհրաժեշտ է փոխարինել «25-րդ կետը» բառերով:
	


























Ընդունվել է։
Որոշման հավելվածի 8-րդ կետում լրացվել է դրույթ, ըստ որի Պետական եկամուտների կոմիտեն մինչև հաջորդող ամսվա 15-ը պաշտոնական կայք էջում տեղադրում է տեղեկատվություն  
յուրաքանչյուր ամսվա ընթացքում ներմուծված ապրանքի քանակի վերաբերյալ։






























Ընդունվել է։
Որոշման հիմնավորումը խմբագրվել է։
 




Ընդունվել է։
Որոշման մեջ կատարվել է փոփոխություն։

	Վարչապետի աշխատակազմի տեսչական մարմինների աշխատանքների համակարգման գրասենյակ 
	

	ԵԶՐԱԿԱՑՈՒԹՅՈՒՆ
«ԵԱՏՄ ԱՏԳ ԱԱ 0103 92  ծածկագրին դասվող՝ ընտանի տեսակների կենդանի խոզերի հայաստանի հանրապետության տարածք ներմուծման ժամանակավոր քանակական սահմանափակում կիրառելու եվ ներմուծման ընթացակարգը հաստատելու մասին»
կառավարության որոշման նախագծի վերաբերյալ

Քննության առնելով «ԵԱՏՄ ԱՏԳ ԱԱ 0103 92 ծածկագրին դասվող ընտանի տեսակների կենդանի խոզերի Հայաստանի Հանրապետության տարածք ներմուծման ժամանակավոր քանակական սահմանափակում կիրառելու և ներմուծման ընթացակարգը հաստատելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը.
1. Նախագծի նախաբանում նշված իրավանորմերի հիմքով Կառավարությունը,  Սահամանդրության 6-րդ հոդվածի 2-րդ մասի կարգավորումների համատեքստում, լիազորված չէ հաստատել ԵԱՏՄ ԱՏԳ ԱԱ 0103 92 ծածկագրին դասվող ընտանի տեսակների կենդանի խոզերի (այսուհետ՝ ապրանք)՝ Հայաստանի Հանրապետության տարածք ներմուծման ընթացակարգը: Բացի այդ, Նախագիծը՝ ապրանքի ներմուծման ընթացակարգի ընդունման մասով, հիմնավորված չէ: Նախագծի նախաբանում նշված  «Եվրասիական տնտեսական միության մասին» պայմանագրի (այսուհետ՝ Պայմանագիր) 29-րդ և 47-րդ հոդվածները չեն պարունակում Նախագիծն ընդունելու վերաբերյալ Կառավարությանը լիազորություն վերապահող նորմեր, հետևաբար «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումների համատեքստում դրանք նախաբանում նշելու անհրաժեշտությունը բացակայում է:








































. Նախագծի հիմնավորման մեջ նշված՝ ապրանքի ժամանակավոր քանակական ներմուծման սահմանափակման անհրաժեշտությունն ու Պայմանագրի 29-րդ հոդվածով նախատեսված սահմանափակման հիմքերը տարբեր են, ուստի ԵԱՏՄ անդամ պետություններից ապրանքների ներմուծման ժամանակավոր սահմանափակման տեսանկյունից Նախագիծն ունի լրացուցիչ հիմնավորման կարիք: Միևնույն ժամանակ, Նախագծի հիմնավորման համաձայն՝ Նախագծի ընդունման անհրաժեշտությունը, ի թիվս այլնի, կենդանի խոզերի ներմուծման և շրջանառության գործընթացում վերահսկողությունն ուժեղացնելն է, մինչդեռ Նախագծով նշված գործընթացի վերահսկողական հարաբերությունները կարգավորված չեն:



Ավելին, Ընթացակարգի 4-րդ կետի համաձայն՝ ապրանքի մաքսային հայտարարագրի` մաքսային մարմինների կողմից հայտարարագրման ավտոմատ համակարգում գրանցումը դիտվում է որպես լիազոր մարմնի կողմից տրամադրված թույլտվություն` սույն որոշման կիրառման իմաստով: Կարգավորման կապակցությամբ հարկ է նկատի ունենալ, որ ԵՏՀ 2010 թվականի հունիսի 18-ի թիվ 317 որոշման համաձայն կենդանի խոզը անասնաբուժական հսկողության ենթակա ապրանք է, որի ներմուծան կարգը մանրամասն կարգավորում է նույն որոշմամբ։ Այս համատեքստում պարզ չէ, թե ինչ է ենթադրում «թույլտվությունը» և արդյո՞ք Նախագիծը նպատակ ունի շրջանցել ԵՏՀ 2010 թվականի հունիսի 18-ի թիվ 317 որոշմամբ սահմանված պահանջները։ 

	










Ընդունվել է ի գիտություն։
 Համաձայն «Առևտրի և ծառայությունների մասին» օրենքի 2-րդ հոդվածի 1-ին մասի 25-րդ կետի՝ արտաքին առևտրի ոլորտում սահմանափակումների և արգելքի ենթակա ապրանքների ցանկը սահմանում է Հայաստանի Հանրապետության կառավարությունը կամ Հայաստանի Հանրապետության կառավարության կողմից լիազորված պետական մարմինը։ 
Միաժամանակ, Եվրասիական տնտեսական միության մասին Պայմանագրի 29-րդ հոդվածը սահմանում է, որ «ապրանքների փոխադարձ առևտրում անդամ պետություններն իրավունք ունեն կիրառելու սահմանափակումներ», իսկ համաձայն Պայմանագրի 47-րդ հոդվածի՝ «անդամ պետությունները երրորդ երկրների հետ առևտրում կարող են միակողմանիորեն սահմանել և կիրառել ոչ սակագնային կարգավորման միջոցներ»։
Տվյալ դեպքում սահմանափակման կիրառման ընդունումը բխում է խոզի մսի տեղական արտադրողների տնտեսական շահերի պաշտպանության տեսանկյունից, ինչպես նաև պարենային անվտանգության ապահովման խնդիրներից, իսկ դրա կիրառկումը մաքսային մարմինների կողմից իրականացվում է մաքսային օրենսդրության շրջանակներում՝ Նախագծի 3-րդ կետով հաստատված ընթացակարգին համապատասխան։ 

Ընդունվել է;
Նախագծի հիմնավորումը խմբագրվել է։ 









Ընդունվել է ի գիտություն։
[bookmark: _GoBack]Համաձաայն ԵԱՏՄ Մաքսային օրենսգրքի 6-րդ հոդվածի 1-ին մասի՝ «Մաքսային գործառնություններ կատարելիս և մաքսային հսկողություն անցկացնելիս կիրառվում են մաքսային հայտարարագրի կամ այլ մաքսային փաստաթղթերի գրանցման օրվա դրությամբ գործող մաքսասակագնային կարգավորման միջոցները, արգելքներն ու սահմանափակումները, ներքին շուկայի պաշտպանության միջոցները, անդամ պետությունների՝ հարկման ոլորտին առնչվող օրենսդրական ակտերը, եթե այլ բան սահմանված չէ սույն Օրենսգրքով, «Միության մասին» պայմանագրին կամ Միության շրջանակներում միջազգային պայմանագրերին համապատասխան»։ Նախագիծը բացառապես ուղղված է կարգավորելու կենդանի խոզերի ներմուծումը քանակական սահմանափակման շրջանակներում և չի նախատեսում որևէ արտոնություն նշված գործընթացում Մաքսային օրենսգրքի 6-րդ հոդվածի 1-ին մասի իմաստով։ 

	Վարչապետի աշխատակազմի իրավաբանական վարչություն 
	

	
ԵԶՐԱԿԱՑՈՒԹՅՈՒՆ
 «ԵԱՏՄ ԱՏԳ ԱԱ 0103 92 ծածկագրին դասվող՝ ընտանի տեսակների կենդանի խոզերի Հայաստանի Հանրապետության տարածք ներմուծման ժամանակավոր քանակական սահմանափակում կիրառելու և ներմուծման ընթացակարգը հաստատելու մասին» ՀՀ կառավարության որոշման նախագծի վերաբերյալ 

     Նախագծի նախաբանում որպես փոխադարձ առևտրում ապրանքների ներմուծման ժամանակավոր քանակական սահմանափակման իրավական հիմք նշված է ԵԱՏՄ պայմանագրի 29-րդ հոդվածը, սակայն նախագծով որոշակիացված չէ, թե նշված հոդվածում թվարկվածներից կոնկրետ որ հիմքով է սահմանափակումը կիրառվում։

	






Ընդունվել է ի գիտություն։






